
E Bozak heldu 
uroparrak, bai. Eta ez 

naiz hitzaurretxotan luzatuko. 
Galdera hau da: Zer egin behar 
du abertzaleak? Errazenetik 
hasiko naiz: abertzale bakar 
batek ere ez luke Ekaineko 
hatueskundeetan alderdi 
espainiarrei botorik eman 
behar. Norbaitek Madrileko 
partiduek Euskal Herriaz zer 
pentzatzen ote zuten ez 
bazekien ere, orain garbi azaldu 
da: «sucursalista» deitu ohi 
diren alderdi horiek (PSOE, 
UPN) , Madrilen daukate 
bihotza. Espainiarrak dira, 
goitik behera; eta Hego Euskal 
Herrian «una región española» 
besterik ez dute ikusten. 
Abertzale batek, Mario-ren 
bidetik, euskaldunen 

eskubideak eta etorkizuna 
espainiartasunean kokatzea, 
Txaho eta Arana-Goiri-ren uzta 
guztia ukatzea da. 

PNV era bat españolista 
Bigarren aukera, jakina, PNVa da. 
Valencia-ko karkekin ezkuz esku, eta 
«tragaperren» gainetik. Hots, PNVa, 
eta hitz jokorik egin gabe, partidu 
españolista da erabat. «Un sano 
regionalismo espanol» besterik ez du 
bilatzen. «Llegar a sentirse cómodos en 
Espana»: horror hor, beren hitzez, 
gaurko jelkideen ametsa. 
Eta hori nahi dutela, eta ez besterik, 
behin eta berriz gogorazi digute urte hits 
hauetan. PSOEren eskutik, ikastolen 
mogimendua zatitu eta hondatu dute; 
Bizkaiko siderurgia hetsi dute; 
«egunkaria» itotzen saiatu dira. Auto-
Determinazio mogimendua zokoratu 
dute, eta Donostiako Udaletxea 
españolista amorratuen eskutan jarri. 
Madrilen behin eta berriz PSOErekin 
(edo PPrekin) ezkondurik jokatu dute, 
edonori lotsa sendi erazteko moduan. 
PNVa saldukeriaren eta traidoreen 
partidua bihurtu da. Nekez eman dezake 
bere botoa abertzale batek PNVaren 
alde. 

EA zalantzan bizi da 
Hirugarren aukera EA da. Eta nik ez dut 
«amalgama» errazean erori nahi: «PNV 
eta EA gauza bera dira», eta abar. 
Oinarri soziologikoa, bera edo bertzua 
dute. Bai. ETA gorroto dute biek. Egia 
ere bai. Hegoaldearen erdibiketa, 
Garaikoetxeak bedeinkatu zuen. Eta 
abar, eta mila aldiz abar. Egia. 
Baina EA ez da partidu española, eta 

PNVa bai. Gure eskola eta Hezkuntza 
Saila Buesa-ri eman, horretarako 
Ikastolaren Mogimenduan zaildu zen 
Oliveri kentzeko; Auto-Determinazioari 
argi eta garbi, eta lotsarik gabe, uko 
egin; eta behin eta berriz espanolisten 
eskuetan dena jartzea, PNVaren 
balentria etengabea da. Ez EArena. 

Besterik da EA birrintzen ari 
den birusa: koldarkeria. 

Joan den astean Bartzelonan gertatu 
nintzen. Plaza de Catalunyatik hurbil, 
ranbletan oso goian, ERCkoen mahai 
bat zegoen. Mahai hartan saltzen zen 
guzti-guztia, separatista zen. 
Zalantzarako zirrikiturik ez: alkan-
doretan, domiñetan, eraskailuetan, 
denean: gu ez gara españolak, 
Independentziari bai, eta abar. 
Nabarmenki, ausarki. Bartzelonaren 
erdi-erdian; eta katalanera hutsez. 
E.R.C. eta E.A. gauza bera? Ez eta ez. 
ERC mogimendu separatista gogorra 
da. EA ez. EA zalantzan bizi da: bai, 
baina ez. 

Uniformerik ez dutenen 
«biolentzia» 

Eta demokratitiak jota dago. Euskal 
Herrian Demokrazia Auto-
Determinazioan hasten da. Auto-Deter-
minazioa onartzen eta defenditzen ez 
duten alderdiak ez dira «demokratak». 
Are gutxiago abertzaleak. Baina EA-k 
nekez lortzen du PNVrekin ezkontzeko 
eta batzeko daukan jorana. Nola hori? 
EAK ez omen du «biolentzia» onartzen. 
Batez ere iskiluak erabiltzen dituztenak 
uniformerik ez dutenean... 
EAK gauza bat erakutsi behar luke 
aurrenik, eta histori adibideak aurkeztuz: 
gure herria dagoen egoeran egondako 
herriek, txepelkeriatan eta «si pero no, 
donde dije Digo, digo Diego», eta abar, 
Independentzia lortzea posible dela. Hori 
egiaztatzen badute, eztabaida has 
daiteke. Ez lehenago. Nekez sinets 
eraziko dio EAk gure herriari, 
Independentziarako bide malkartsuan, 
ETA dela oztopo nagusia; eta ez 
espainiar eta fraintziar indar harmatuak. 

Zalantzarik ez 
HerriBatasuna besterik ez zaio gelditzen 
abertzaleari. Edo-ta, aitor dezagun, 
Abstentzioa. Ez dago besterik. 
Abiapuntua hau da. Eta orain, kostata 
izan bada ere, Ipar eta Hegoaldeko 
abertzaleak elkarturik ari diren zerrenda 
badugunez, nik ez nuke zalantza handirik 
izango 
Zuk bai aia? Txillardegi 

. 


